
nrima vice, quod felix, fauſtum fortunatumque ſit, munus, aV Deo, Principe atque Patronis pie Colendis mihi demanda-

tum, a me exigit, vt ſtylum prehendam, atque qualecun-
que publicum edam ſcriptum Iuuenibus nempe ſex partim
optimae, partim bonae ſpei, noſtrae ſcholae vliimum vale publice
acclamaturis, et honeſte mittendis conciliandi atque exorandi
ſunt Auditores ſummo Deuenerandi ſtudio, maximaque Colendi
pietate: qua occaſione, quid potiſimum ſcribendum ſit, me non
diu cogitaſſe, lubenter profiteor. Nuper enim Dresdam adiens,
et prouinciam, mihi benigniſfime conceſſam, ſollemni capeſſen-
dam fore oratione, autumans atque ſperans, non ſolum, quid
ſcriberem, decreueram, ſed etiam perfeceram. Animo vero meo
pio ardore et gratae mentis ſtudio ob beneficia, a ſummo Nu
mine et per totam vitam meam, et iam quoque mihi clementiſ
ſime tributa, repleto perſuadere non potui, vt res eruditionis va-
riae, quae ſauepius vanae digna eſt nomine, teſtes, ſuſciperem
tractandas; ſed aliis occaſionibus tales reſeruandas eſſe cenſui.
Spe vero mea non impleta, eidem propoſito nunc inhaerere, et
quod nuper perficere non potui, iamiam peragere decreui, licet
forte, quibus hoe propoſitum meum minus arrideat, non defo-
re, facile crediderim.

Lubet itaque iamiam agere de pietate latius accepta, arque
demonſtrare, quod pietas primum ſit officiorum, a doctore ſcho-
Iaſtico obſeruandorumm Hoc me non facere vanac èruditionis

A2Q oſten-



55 C4oſtentandae gratia, ſed vt meae erga Deum pietati aliquo ſatis
faciam modo, mihique ipſe leges imponam, quomodo munus
mihi demandatum adminiſtrare debeam, quilibet, vii ſpero, fa-
cillime perſpiciet; et praeterea omnes, vt id ſibi certiſſime ha-
beant perſuaſum, decentiſſime rogo.

Me quidem non latet, quod multi magni nominis viri iam
ſaepius id ſuſceperint negotium, et vel omni ſtudio, vel aliud quaſi
agentes, hanc ipſam rem probauerint, e quibus plurimis pauci,

nempe GOTHOFR. VOCKERODT a), IO. CHRIST. HAY-
NISCHE b) CHRIST. FRID. HERTEL ę), IO. GEORG.
ALBRECHT d) et FRID. IAC. BELZER e) iam prodeant teſtes:
at etiam poſt HOMERUM Iliada ſcribere me non pudet, conſi-
derantem, quod meſſe facta etiam ſpicilegium non penitus ſit con-
temnendum, et quia cauſſa iam memorata, eaque grauiſſima, hoc
negotium mihi quaſi impoſuit-

Plura quidem requiriæ doctore ſcholaſtico, et ſolam probi-
tatem non ſufficere, optime mihi eſt cognitum. Ignorantia enim
neceſſariarum et in ſcholis docendarum linguarum atque ſcientia-
rum hominem, quamuis verae et minus fucatae probitatis ſtudio-
ſiſfimum, a vita ſcholaſtica et ſparta doctoris arcet quam iuſtiſſime.
Iuuentutem enim in ſcholis non ſolum verae religionis, ſed ſoli-
dioris etiam fundamentis imbuendam eſſe eruditionis, quis eſt, qui
neſciat? Amoris etiam, vinculi illius ſocietatis humanae arctiſſimi,
expers, et diſcipulos ſuos non niſi toruo adſpiciens ſupercilio,
procul eſto a ſcholis, quia praeceptor, niſi alumnos, fidei ſuae
concreditos, patris inſtar amet, et niſi hi ipſi ſint in medullis: tan-
tum moleſtiae et taedii, quantum ſcholae apparant, deuorare non

ſuſti-
a) in Conſultationibu: de Litterarum à v. ib. Tom. IIL ꝑ. 9I. ſeqq.

Studiis, ed. Gothae a. 1765. variis locis. e) cuius elegans carmen de Virtutibus
b) cuius Programma hue pertinens re- et Oſficiis doctoris ſcholaſtici legi mere-

cenſetur in Actis Seholaſt. T. Lꝑ. sII ſeqq tur in laudatis Act. Scliol. Tom. VI. ꝑ.
e) v. Act Schol. Tom, VIIL ꝑ. I. ſeqq2 45. ſeqq-



 5) õ]ſuſtinebit. Frangere fidem, perfidioſum eſt et nefarium, non
ſolum Cicerone f), ſed et omnibus, bonae fidei amantibus, teſti-
bus. Doctor autem ſcholaſticus ſuam adſtrinxit fidem omnibus,
ipſius inſtitutioni ſe ſubiicientibus, quod omnia, quaecunque
modo poſſit, ad eorum ſalutem atque vtilitatem conferre, nilque,
quod ſciat, ipſos celare, ſed bona quaeuis iis inſtillare velit. Quod
ſi igitur promiſſis ſuis non ſteterit, magno cum dedecore infide-
litatis ſuſpicionem ſuſtinere, eoque turpitudinis notam ſubire
cogetur. Labores praeterea plurimos, concatenatos et fere Her-
culeos a doctore ſcholaſtico eſſe perferendos, nemo, niſi iniquiſ
ſimus rei ſcholaſticae iudex, ibit inficiass Num igitur tali offi-
cio ſe dicare debere credideris, qui abhorret a labore, qui volu-
ptatum ducitur illecebris, et orio indulgere conſueuit? Minime
gentium! Sed is demum boni doctoris in ſchola deſudantis ha-

Dbebit nomen, qui non ſolum, laborem improbum omnia vince-
re ꝗ), nouit, ſed qui etiam laboris eſt patientiſſimus atque auidiſ-
ſimus. Et tandem dici vix poteſt, quanto lubentius imitemur
eos, quibus fauemus h). Si ita diſcipulorum amore gaudent bo-
ni et amantes praeceptores, omni opera iis etiam eſt allaboran-
dum, vt ipſi bonis, probatis et adeo etiam elegantibus ſtudeant
moribus, partim ne occaſionem contemtus pracbeant ĩis, quibus
omnia ſordent, qua ſcholam redolent ĩ), partim etiam, vt di-
ſcipulis anſam praebeant, mores compoſitos imitandi, quia potiſ-
ſimum noſtra aetate dictum illud Plauti k) veritate confirmatur:
vt mores ſunt, ita fortuna reſpondett. Cum denique exculto
animo nihil agreſte, nihil inhumanum eſt I); cum porro prae-
ceptores ſcholaſtici in doctorum numero locum ſibi vindicare me-

A 3 ritopro Roſcio Cap. XI. laſticorum e”i Programm. a. 1748. pu-
g) teſte Virgilio Georg. L. L v. I45. blicato.

I) Prolog. Amph. V. 13I.h) Quinẽtil. Inſtit. L. I, I. 1) teſte Cicerone Libr. XILEpiſt. ad At-
i) de hoc contemtu doctorum ſchoo ticum, epiſt. 43.

rito optant: illis merito eo eſt nitendum, ne inter eruditos ſine
moribus m) iure referri poſſint ſuo. Haec igitur omnia, nece
non alia, a dottore ſcholis ſuam operam dicante poſtulari et iure
requiri, et ſcio, et lubenter largior. Haee itaque non excludo,
ſed alii forſan occaſioni tractanda relinquo: iam vero pietati in-
ter officia, doctori ſcholaſtico iniungenda, primas dare nullus
plane dubito.

Si multis, quid per, pietatem intelligatur, explicare non
conarer, verbis, res tamen ipſa iamiam locutura, nec multis opus
futurum eſſet argumentiss. Vt vero eo melius haec addere
queamus, antea omnino pauca de verae pietatis indole monenda
eſſe cenſemus, reliqua, quae praetermittentur, non quidem negli-
genda, ſed ad horum claſſes facile reducenda, credentes. Ante
omnia igitur non quidem leuem, ieiunam, aut etiam curioſam at-
que ſuperuacaneam, ſed neceſſariam, ſufficientem, et ſolidam
ſcientiam atque cognitionem de Deo et rebus, ad Deum et no-
ſtram aeternam ſalutem ſpectantibus, omni iure praeſuppono.
Ex cognitione Deorum oriri pietatem, Cicero iamiam eſt confeſ-
ſus n): nonne multo magis Chriſtianis hoc eſt fartendum, qui in
ſchola Pauli, ſeu porius Spiritus Sancti, ſunt edocti; neminem
poſſe credere niſi ei, quem audiuerit, et de quo fuerit inſtitutus
0)- Sed maior etiam religionis chriſtiunae, et theologica, iure
requiritur a doctore ſcholaſtico ſcientia, quam ab aliis chriſtianis,
vt nempe queat iuuenes atque adoleſcentes, ſibi formandos tra-
ditos, primis religionis elementis non ſolum munire, ſed etiam
ita inſtruere, ne ab hominibus malis et falſa docentibus in malam
viam auocentur, quod inferius paullo vberius erit demonſtran-
dum. Ad pietatem hanc, doctori ſcholaſtico apprime conue-

nientem,

m) ãe his M. Frid. Ern. Schotte ha- Litter. Germaniae a. 17905.9. 455:ſeqq
buit Diſfert. Hiſtor. Lipſ a. 1795, quae n) De Natura Deorum, II, GI.
vberius excerpta occuriit in Nou. o) Rom, X, I4



ff 7)nientem, pertinet porro minus fucatus Dei ſummi amdr, cui,
cuiuſque honori omnia ſua ſtudia, omne otium, omnem volupta-
tem, et adeo, ſi neceſſitas id requirat, ipſam vitam ſuam ideo
quoque conſecrat, vt teneros etiam iuuenum animos ad hunc fe-
liciſſimum amorem alliciat atque adducat,. Non lucro, ſed amo-
re diuino incitatus, laborem ſcholaſticum, quem multi grauiorem
iure appellant, et ſuſcipit, et peragit, cultum Deo ſacrum et pu-
blice et priuatim exhibet, enmque precibus ardentibus atque de-
notis in auxilium ſui laboris vòcat, licet non ſemper meditatum
Deo conſecret carmen, melius adhuc, quam Plinius ꝑ) de falſis
fictiſque Diis, conuictus; Deum non tam accuratis adorantium
precibus, quam innocentia et ſanctitate laetari. Ad probitatem
ſinceram, a magiſtro ſcholaſtico exercendam, praeter ea, quae
iom ſunt dicta, refero omnium virtutum, quibus nihil eſt for-
moſius, nihil pulchrius, nihil amabilius exercitium. Quod
verò verae virtures ad pietatem pertineant, ſeu potius ex ea ori-
ginem ducant ſuam, Cicero iam perſpexit, pietas, inquiens r),
fundamentum eſt omnium virtutum Veras vero, non fictas vir-
tutes, vel potius earum et probitatis ſimulacra, qualia laudatus
iamiam Vockerodt viuis depinxit coloribus s), a doctore ſcho-
Iaſtico eſſe amplectenda atque amanda, vel me tacente quilibet
facillime largietur, Si vero iſte quaeſiuerit, e quibus fontibus ipſi
hauriendum, et vnde diſcenda ſit vera verae virtutis via; conſu-
lere quidem eum poſſe largior ſapientes illos auctores, qui a
vera alioquin aberrarunt religione, ſcilicet Platonis, Senecae, Ci-
ceronis aliorumque egregia plane ſcripta: quoniam vero hauri-
mus lubentius et melius e fontibus puriſſimis, quam riuulos eoſ-
que impuros conſectamur; lubentiſſime omnino accedit ad fon-
tem omnium virtutum puriſimum, earumque doctorem ſapien-

tiſſimumꝑ) Panegyr. Cap. 3. T) pro Plancio, cap. XII.
q) teſte Cicerone Epiſt. ad Famil. L. 5) L. c. et quidem Comment. de Veræ

IX, ep. XIV. i et Falſa Eruditione, C. 5. 5. VI. ꝑ. 59. ſega-



œf 3iiſſimum atque praeſtantiſimum, ſaluatorem noſtrum optimum,
cuius praecepta non ſolum audiet, ſed etiam, quantum in Viri-
bus humanis eſt poſitum, exprimet atque ſuis inculcabit diſcipu-
liss Facile ex his conſpicitur, quod a. doctore ſcholaſtico cane
peius et angue omnia fugienda ſint vitia. Quoniam vero nemo
ſine vitiis naſcitur, et ille eſt optimus, qui vrgetur minimis t):
operam dabit, partim vt a craſſioribus, et iuuentutem peiorem
reddentibus abſtineat, partim vero, vt ipſe omnium vitiorum
fuorum acerrimus ſit cenſor atque perpetuus emendator. Haec
igitur de pietate, ſiue ææſelæ, quae ad omnia vtilis eſt v), et ſic
eliam ad munus doctoris ſcholaſtici rite adminiſtrandum, dixiſſe
fufficiat. Quare Pauli verbiss adhuc vtor, et cſſiliber, tale mu-
nus ambituro, acclamo x)? à d%une 7ẽ le', dluus èvolſeiæv.
Hanc ipſam vero acclamationem nonnullis adhuc confirmaturus
atque corroboraturus ſum argumentis.

Si modo attente conſiderare voluerimus, quomodo dòcto-
res ſcholaſticos, eoſque chriſtianos, depingat Rollinus, facile a
multis argumentis, hic adducendis, abſtinere poſſemus. Ita
nempe ille y): ſunt viri, quibus leſus Chriſtus numerum quem-
dam iuuenum concredidit, quos ſuo redemit ſanguine, et pro
guibus vitam ſacrificauit ſuam, in quibus, tanquam in ſua domo
et templo habitat, quos ſua membra, ſuoſque reputat coheredes.
Quot verba; iot pondera, tot argumenta: quaè doctorem ſchola-
ſticum ad verae pietatis amorem impellere et poſſunt, et debent.
Verum enim vero haec res mihi tam iucunda eſt atque antiqua,
vt operam et oleum me non perditurum credam, ſi et ego variis,
et in hac deſcriptione latentibus, et ad eam adiectis, argumentis
hancce veritatem corroborauero. Et dum praeterea per quinque
et viginti annos vitam ſcholaſticam exerceo; et a puero Patrem,

poſt
t) Horat. Libr. I. Sat. IIL. v. 68. ſeq y) vti en verba laudat Io. Georg.
v) L Tom. IIlI, 8. l Albrecht in Act, Schol. Tom. IIL ꝑ.
x) 1. Tim. V, 1I. 194: ſeqq.



g C 8poſt mortem quoque Dilectiſfimum, eamdem vitam Chemnicii
agentem, vidi: didici omnino, quam neceſſaria ſit praeceptori
ſcholaſtico genuina minimeque fucata pietas. At proh, bone
Deus, quam multi vel in iuuentute ſua omnibus ſe inquinarunt
vitiis et turpiſſime vixerunt, aut etiam, muneribus ſcholaſticis
fungentes, perditiſſimi fuerunt homines, quibus tamen chriſtiana
iuuentus, ſtudiorum, morum pietatiſque formatoribus eſt vſa
Nonnulli adeo a falſa doctrina, quin etiam, quod horrendum
eſt dictu, ab ipſo Atheiſmo ſe non abhorruiſſe vel libere ſunt
profeſſi, vel, quod multo peius eſt, venenatas ſuas doctrinas cal-
lide obtexerunt atque occultarunt. Faxit Deus, vt omnes ſcho-
Iae, et poriſimum in noſtra Saxonia, ab eiuſmodi perditis magi-
ſtris ſint liberae Faxit Deus, vt omnes veram ſectentur pieta-
tem! Ex his facile- erit diiudicatu, quod ſuperuacaneum non ſit,
ſi et ego iamiam argumentis nonnullis corroborare coner, quod
vera pietas primum doctoris ſcholaſtici ſit oſficium.

Iuuentutem ſcholaſticam non ſolum eruditionis ſolidae, ſed
etiam chriſtianae religionis fundamentis atque ſcientia quam
maxime ſalutari eſſe imbuendam, ſole meridiano eſſe clarius,
nemo temere negaueritt. Licet enim tumidi quidam obiicere
vellent; hanc rem verbi diuini miniſtris, animarum quippe cu-
ram gerentibus, eſſe relinquendam: iſta tamen obiectio foret
tarn vilis, tam vana, vt refutatione plane non egeret. Alii for-
te, probitatis ſtudium reddere praeceptores ſcholarum moroſos,
obgannient. Sed hi forte erunt illi, qui verac probitatis indo-
lem plane non norunt. Si enim noſſent, noſſent etiam, quae
jamiam laudauimus, Ciceronis verba; pietatem omnium virtu-
tum, adeoque etiam comitatis, eſſe fundamentum: noſſent, quae
Paulus, diuino ſpiritu agitatus, ſcripſit x); amorem chriſtianum,

vera©
x) I. Cor. XIII, 4.



EEEEEverae pietatis fructum, uææęvuſi uæl xenztveòæs; immo noſſent a)?
nòęu nixęluv, nal uudv, uœl bęy, nul neævĩ, nul ſrucònul ĩęò-
y dn” rẽ xeσã; fo}dãv. Alia, quae obiici poſſent, non mo-
ramur, ſed eorum auctores facile mittimus, et nonnulla potius
argumenta, pro nobis pugnantia, in medium, quam ſieri poteſt,
breuiſſimis, proferimus.

Iuuenes in ſcholis degentes docendos eſſe neceſſaria et chri-
ſtianae doctrinae et verae probitatis fundamenta, vel ex eo li-
quet, quia, quo recens eſt imbuta, diu ſeruabit odorem teſta b).
Sic etiam animus iuuenis genuina religionis ſcientia eſt imbuen-
dus, vt aliquando tempore procedente, compoſita atque con-
ſtanti ſit mente, nec a quolibet, falſas doctrinas ſpargente, a via
recta deducatur. Et ad quot, quaeſo, atque periculoſa ſaxa
fluctus ferunt iuuenes ad quam dubium aeſtuque feruens pe-
lagus quando illi, ſine debita verae religionis ſcientia, acade-
miis ſe committunt, vbi multi, et praecipue ex illis, qui iurium
diſciplinam aut artem ſalurarem principali ſtudio exercent, ea,
quae ad chriſtianum cultum pertinent, religioniſque purioris ele-
menta audire nolunt, ſed potius, tanquam ſe indigna, faſtidiunt.
Et quot Syrtes illis minantur, dum noſtra actate multi errorum
abditi cumuli imperitis minantur exitum Quam procliuis ſit
haec aetas ad Naturaliſmum, Indifferentiſmum, et innumeras
ferme opiniones diras atque horrendas, tam notum eſt, vt, ſi mul-
tis id conſirmare vellem indiciis atque argumentis, laborem vel
millies atum acturus eſſem. Qui itaque natare non didicerunt,
et tamen pleniſſimis velis in mari, innumeris periculis expoſito,
nauigare volunt, nunquam profecto in portu nauigabunt: et qui
in doctrina puriori atque ſalubriori parum ſibi conſtantes, vitae,
quaè plerumque iam agitur, publicae ſe mancipare non dubi-
tant, ab erroribus peſtiſeris aut veneno illitis cauere nec pote-

runt,
3) Epheſ. IIII, 31. b) teſte Honatio, Epiſt. Libr. I Epiſt. IL v. 69. ſeq.



m;) ę5runt, nec cupient. Doctoris itaque probi eſt, ſuorum diſcipulo-
rum ſaluti proſpicere, eoſque a periculo hoc curatiori inſtitutione
defenderee. Quomodo vero a falſis opinionibus craſſiſque erro-
ribus eos arcebit, ſi ipſe niger eſt, adeoque vitandus; ſi ipſe fal-
ſas opiniones fouet, aut modo malitioſo clam diſſeminat; quod
nuperrime non leuis quidem litterator, ſed litteratiſſimus ille Heu-
mannus, poſt mortem infelix praedicandus, et alius etiam ad in-
fauſti Fauſti Socini et Crellii errores pronus, maioribuſque ſuis
adeo minus dignus, ſuis probauerunt exemplis.

Spem aetatis venientis, iuuentutem in ſcholis verſantem, re-
ligioſe eſſe fouendam, et amore Dei imbuendam, quis eſt, qui
neget? Iuuenes enim ſua via non incedet incorruptus, niſi vitam
ſuam ad oraculorum diuinorum inſtituat normam c), Deumque,
omnis amoris fontem, tenero complectatur amore:. Nam chri-
ſtianae pietatis ſtudioſum ad nobiliſiimam atrque ſuauiſſimam
amoris diuini academiam tandem peruenire neceſle eſt, vt SS.
Numinis, ſummi illius atque perfectiſimi boni flagrare incipiat
caritate d. Hanc taedam vt accendat praeceptor in animis di-
ſcipulorum, fidei ſuae concreditorum, ipſius requirit officium.
Quomodo vero accendere poterit, ſi ipſe amore Dei non ardet,
ſed Geticis pruinis eſt frigidior? Nullam materiam, niſi admoto
igni, concipere poſſe ignem, et Cicero e), et ipſa docet experien-
tia. Quomodo igitur amoris diuini igniculos in animis iuue-
num accendere, et ſemina ſpargere poterit iſte, cuius menti igneus
diuinae caritatis non ineſt feruor?

Alia eaque praegnantiſſima accedit ratio, quae virum, ſtudia
vitamque diſcipulorum ordinaturum, ad veram probitatem inci-
tare atque acuere debet quam maxime, reputantem nimirum,
quòd illi plerumque ab exemplari pendeant, et quod ipſius vitam

B 2 plerum-Pſ. n õ. Literato Feliciſſimo, ꝑ. 5I3.q) quae verba ſuut Theoph. Spizelii ine) de Ort. II 45.



f”; 12)
plerumque tanquam aliquod exemplar, quod ſequantur, intuean-
tur. Longum iter eſſe per praecepta, breue vero et efficax per
exempla, Seneca docuit quam ſapientiſſime f). Virtutis igitur amo-
rem etiam per virtutis exercitium et perſonas illius amantes optime
poſſe inſtillari, docet adeo hiſtoria, quippe cuius vſus hic eſt fere
praecipuus. Sed cum natura ſimus tenaciſſimi eorum, quae rudi-
bus annis percepimus; ipſa tamen magis pertinaciter haerent, quae
deteriora ſunt g). Si itaque cauendum eſt, ne ſit vitioſus ſermo
nutricibus h), ne infantes huic vitioſo ſermoni adſuefiant: multo
magis eſt cauendum, ne vitioſi aut vitiis turpibus contaminati pu-
eris atque adoleſcentibus praeſiciantur magiſtri, ne veneno vitiorum
praeſentiſſimo eos inficiant. Putent ita ſibi dictum, quod Iuuenalis
dixit Nil dictu foedum viſuque haec limina tangat, intra quae
puer eſt. Quin immo multo potius ſibi dicta putent verba noſtri
ſaluatoris grauiſſima, mala maxima eomminantis ei, qui perni-
cioſum tenerãe aetati exemplum prodere non erubuerit.

Diſcipulos recte monet Fabius I), vt praeceptores ſuos non
minus, quam ipſa ſtudia ament, et parentes ęſſe, non quidem cor-
porum, quam mentium, credant. Nonne igitur monendi etiam
ſunt praeceptores, vt diſcipulos rite ament, et ſe eorum parentes
eſſe credant? Quod ſi vero eos amabunt, ſi ſe eorum parentes eſſe
credent, non ſolum omnia, patrum amantiſſimorum more, ad di-
ſcipulorum ſalutem ià hoc terrarum orbe cedentia, quantum pot-
erunt, quam lubentiſſime conferent, ſed etiam optimae, perfectiſſi-
mae atque aeternae beatitati eorum ſolliciti ſtudebunt, vt aliquan-
do, coram tribunali ſummi iudicis, ouantes verbis ſaluatoris opti-
mi, maximique doctoris, vti poſſint m)? Quos mihi dediſti, hos
cuſtodiui, nulluſque ex illis perditus eſt.

Alia
Epiſt- VI. i) Sat. Xiv, 44 435.

E) Matth. XVIII, 6.g8) Quinẽtil. Inſtit. L. I. œ, I. 1) Libr. IL C. IX.
h) Quinctit. l. m) Io. XVII, na.



a5 13) õ”Allia praeterea cauſſa, eaque praegnantiſſima, praeceptores ve-
ram colere debere pietatem, commonſtrat, nempe infelicitas ma-
xima, quae impietati praeceptorum peſſimorum ortum debet ſuum.
Eruditio enim ſumma licet laudibus ſuis non ſit priuanda, ſed ſtu-
dioſe potius quaerenda; non tamen ſuſſicit, et laude nulla digna eſt,
niſi vera probitate ſit munita. Eruditio enim ſine pietate eſt, ſicuti
gladius in manu furentis, nec ad iuſtam defenſionem, ſed ad alio-
rum potius ſuamque adhibetur perniciem Innumerus hoc illu-
ſtrari poſſet exemplis, niſi breuitati ſtuderemus, et niſi exempla, ac
potiſſimum recentiora, odioſa eſſe probe calleremus. Inter haere-
ticos, qui dicuntur, dantur multi, rerum philoſophicarum, aliarum-
que doctarum, minime rudes n): quantum vero turbarum dederint
illi, vera probirate aut verae religionis principiis deſtituti, ipſa iam-
dudum combrobauit experientia. Praeterea ad Spizelium iam lau-
datum prouocaſſe ſufficiat, demonſtrantem o), quod impurus ille
ſpiritus non raro nefariorum pratceptorum vtatur opera ad ſub-
vertenda, et in impietatis voraginem detrudenda nobiliora ingenia.
Et cui tandem ignotum eſt, diſcipulos facile in ſuorum magiſtro-
rum iurare verba, eorumque imitari facta?

Cum vero conſtat inter omnes, praeceptores in ſcholis do-
centes proſpioęre debere reipublicaèe, quin immo poſteritati,
diſciplinae ſuae alumnos bene educando, bonosque ciues for-
mando; et cum porro nemo, res recte ponderans, negare poreſt,
ciues optimos optime formari verae pietatis atque religionis au-
xilio: liquet ſane, eiusmodi magiſtros eſſe optimos, qui, prae-
ter ſufficientem eruditionem, veram minusque fucatam pietatem
non ſolum profitentur, ſed re vera etiam exercent. Et quanto
noſtrae verae atque euangelicae religioni cedit honori, quod ea
gignat atque formet ciues optimos, principibusque ſuis obedi-

B 3 entiſi-n) cſ. inter alia Ioecheri Philoſophis o) in Felice Litterato ꝑ. IZiſ.
Haereſium Obex, ꝑ: 217. ſeqq- ſeq4:



entiſſimos atque fideliſimos? Impius vero praeceptor ſi contra-
rium peragere, improbosque ciues effingere vellet; nae, iſte
longe maiori poena atque turpitudine eſſet notandus, quam in-
fidelis ille puerorum Faliſcorum magiſter, illos in manus hoſti-
bus, nempe Romanis, tradens ꝑ).

Magiſtris ſcholarum plerumque nimius vitio vertitur rigor,
nimiaque ſeueritas. Quam iniuſta haec ſit exprobratio, iam vbe-
rius non ſumus demonſtraturi, ſed modo oſtenſuri, quod pietas
vera ab hac nota eos optime tueatur, dum nimirum ab ira,
quae ſecundum Ciceronem q) eſt libido puniendi, quae iuſti-
tiam Dei, ſiue Deo placentem, non operãatur r), omni abſtine-
bunt ſtudio, manſuetiorumque Muſarum amantes, manſuetudi-
nem atque facilitatem vt ament ac exerceant, omnes intendent
neruos. Optimum praeterea nouerunt vtilis diſciplinae inſtru-
mentum, ſacras nimirum litteras ſ), ex iisque diſcent, quomodo
legitime fructuoſa diſciplina ſit inſtituenda iuuentus

In cella Concordiae, boni ominis cauſſa, ſenatus apud Ro-
manos nonnunquam habebatur t)]7. Oſi omnes ſcholae eſſent
cellae concordiae, omnesque, eorumdem laborum, earumdem-
que ſollicitudinum ſocii, vno quaſi animo veram diſcipulorum
anhelarent ſalutem Quid vero vera pietate magis conducit ad
concordiam pulcherrimam fundandam, ſtabiliendam atque fir-
mandam? Probitati nempe genuinae ſtudentes ſtudent etiam com-
munioni ſpiritus, per pacis vinculum ſeruandae x).

Multa et de his de aliis, huc apprime facientibus, in me-
dium produci poſſent, niſi iam ſatis dicta arbitrarer, et, prima-
rium doctoris ſcholaſtici officium debere eſſe pietatem, iam ſatis
liqueret. Reſtat igitur, vt ego quoqſe precer venererque Deum,

omnis
P) Liu. V, 25. ckerodtium iam laudatum, qui hac de re
9) Tuſcul. Quaeſt. 419. egit optime, l, c ꝑ 390. ſeqq-
r) Inob. I, æ0. t) Cicer. Philipp. III, 12.s) Breuitati ſtudens prouoco ad Vo- v) Epheſ, III,



 5) 25omnis pietatis originem, quam demiſiſſime, ut me, munere, nu-
perrime mihi demandato, fungentem non ſolum ſufficientibus
animi corporisque viribus ornare, ſed etiam vera pietate ſemper
inſtruere velit quam clementiſſime.

Nunc vero, antequam ſcriptum hoc e manibus depono, id,
cuius gratia calamum ſumſi, non tacendum, ſed indicandum eſſe
recordor. Sex nempe Iuuenes partim optimae, partim bonae
ſpei ex iis, qui e ſchola noſtra ſunt abituri, eidem publice vlt-
mum vale acclamare conſtituerunt. Laudando huic propoſito
deeſſe nolui, et nonnullorum eruditorum ipſis propoſui, ſymbo-
Ia breuibus orationibus vel carminibus explicanda. Haec igitur
carmina atque orationes apte conſcripſerunt, et craſtina luce,
tempore iam indicato, pro viribus, recitabunt. Surget nimirum

I. SAMVEL GOTTHELF GOETLE, Tharant Miſi d D elis
t8 anmHeinſũii ſymbolo: quantum eſi, quod neſtimus; latine dicturus,

Hunc exeipiet

II. CHRISTIANVS GOTTLOB BROEDER, Harthau. Miſir Gòdofſr,
Dauid Meyeri ſymbolum: vna eſt in trepida mihi re medicin

alIehouae cor patrium, os verax, omnipotenſque manus; elegiaco
carmine latino ſcite depinget. Hunc ſequetur

II. IO. CHRIST. THIERSE, Somsdorf. Miſin. ſymbolum Ioach. Fel-
leri: velle Dei velle meum c. germanice deſcribens Poſt eum

IV. CHRISTIAN. GODOFR. HEINRICH, Deablenſ Miſi. Georg.
Fabricii Chemnic. ſymbolum: nusquim tuta fides; carmine terio
heroico exprimet. Porro

V. IO. GODOFR. BVTTNER, Mega Drelnic. Miſun. Iacobi Arminii-
ſymbolum: bona conſtientia paradiſus; latina oratione exponet,

Deinde

VI. CHRISTIAN. TRAVGOTT GRAHL ®ſM7 I I axen 1n, O. oncl.Schoepſferi ſymbolum: in rebus dubiis tutiorem ſequere viam; la-
tinis verbis perpendet,

His



tuę peractis ſuo commilitonum nomine GOEZIVS carmiue germanieo

PATRONIS ſcholae valedicet, Tandem vero

VII. CHRISTIAN. GOTTLIEB HENCKE, Sebun Miſn. votis honis
diſcedentes commilitones, carmine vernaculo conceptis, proſeque-
tur, nec vetera, nec noua eſſe ſpernenda, ſimul docturus,

Adſis, quaeſo, heneuole, EEHORE MAGNIFICE, adſitis,
PRAECELLENTISSIMI et AMPLISSIMI reipublicae Dreſden-
ſis PATRES CONSCRIPTI et ſcholae GRAVISSIMI' INSPE-
CTORES, àdſitis ſumme REVERENDI verbi diuini MINI-
STRI, adſitis FAVTORES quilibet Muſarum pie COLENDI,
horum ornatiſſimorum Iuuenum conatibus, quos vt et in po-
ſterum ſecundare velit clementiſſime ſummum, quod omnia
moderatur, numen, ardentiſſimis ego quidem opto precibus:
hoc ipſo vero etiam ſcholae noſtrae, VOBIS ſemper gratam

mentem ſpondentis, ſtudia et diligentiam excitetis atque
acuatis. Dedi Dreſdae d. xxv menſis April.

a. r. ſ. C1D IDCCLXV.

